
— 58 —


Questa gente dove a vâ?
Oh per bacco! sciä nou sâ?


Se nou dî: — A Montevviddeo.
Fin lazzù? — Quanto l’è veo!...

A guagnâ di boin dinnae,
E godî da libertae....


Quanto gh’è de chi lazzù?
Doï meizetti e un pö de ciù,
Se a va ben. E pe e provviste?

Oh! ghe n’è, sciâ no e ha viste?
Poi, se mancan, gh’è un manezzo;

I portemmo un pö a-o bordezzo.
E.... N'ho assae, lasciae coscì,.
No dî âtro: piggiae chi.

Mille grazie, sciô Revênza!
Ma per bacco! e o so cappello?


Lasciae andâ, ghe veu pazienza,
O l’è andaeto. — Fae bon viaggio.

Sciâ mïe a cazze: — sciâ ha coraggio!

Mentre lê cosci o dixeiva,
Mi ne-o gosso discendeiva.


In trei sâti son a secco.
Quatto quatto, lecco lecco,
E piggiando i caruggietti,
Per timò di beccheletti,
M’infïo in casa, e sëro e porte.


Ea ciù pallido che a morte:
Me sentiva un’opprescion
Comme quando s’ha o magon.


Crudeltae! fra mi dixeiva:
Povee moae! povei piccin!
E d’intanto me cazzêiva
Zù da i euggi un lagrimin.


Poae tiranni, mascarsoin!
Che pe-a gôa de fâ dinnae,
E de soddisfâ e pascioin,
Fin se scordan d’ëse poae.


Non mangiavan, non viveivan
Con l’aggiutto de lasciù?

